
“Sifatli ta’lim – taraqqiyot poydevori” mavzusidagi Respublika ilmiy-amaliy 

konferensiya to`plami // Toshkent, 2023-yil 20-aprel. – 1326 b.  
 
Oʼzbekiston Respublikasi Prezidentining 2019-yil 30-avgustdagi “Yoshlarni ilm-fan 

sohasiga jalb etish va ularning tashabbuslarini qoʼllab-quvvatlash tizimini 
takomillashtirish chora-tadbirlari toʼgʼrisida”gi PQ-4433-sonli Qarorida belgilangan 
vazifalar ijrosini taʼminlash, 2023-yil “Insonga eʼtibor va sifatli taʼlim yili” munosabati bilan 
Oʼzbekiston Respublikasi oliy taʼlim, fan va innovatsiyalar vazirligi Talaba va oʼquvchilarning 
maʼnaviy yuksalishiga koʼmaklashish markazi, Mirzo Ulugʼbek nomidagi Oʼzbekiston Milliy 
universiteti, Oʼzbekiston Respublikasi Yoshlar siyosati va sport vazirligi Yoshlar ishlari 
agentligi Toshkent shahar boshqarmasi, Oʼzbekiston Yoshlar ittifoqi Toshkent shahar hududiy 
Kengashi, Oʼzbekiston Respublikasi Fanlar akademiyasi huzuridagi Oʼzbekistonning eng yangi 
tarixi masalalari boʼyicha muvofiqlashtiruvchi-metodik markaz, Oʼzbekiston Respublikasi 
investitsiyalar, savdo va sanoat vazirligi Oʼzbekiston texnik jihatdan tartibga solish agentligi, 
Respublika Yosh olimlar Kengashi hamkorligida “Sifatli taʼlim – taraqqiyot poydevori” 
mavzusidagi Respublika ilmiy-amaliy konferensiya o’tkazildi.   

Mazkur konferensiya toʼplamida uch yuz ellikdan ortiq maqolalar jamlangan.         
 
 

Tahrir hay’ati: 
Olima Ergasheva – biologiya fanlari boʼyicha falsafa doktori (PhD), dotsent; 
Qodirjon Аbdurahimov – psixologiya fanlari boʼyicha falsafa doktori (PhD), dotsent;  
Mansur Аytbayev – falsafa fanlari boʼyicha falsafa doktori (PhD), dotsent;  
Jamshid Yusubov – siyosiy fanlar boʼyicha falsafa doktori (PhD), dotsent; 
Kamoliddin Jabborov – iqtisodiyot fanlari bo’yicha falsafa doktori (PhD), dotsent; 
Serobjon Yuldashev - falsafa fanlari boʼyicha falsafa doktori (PhD), dotsent; 
Baxtiyor Mamasoliyev – fizika-matematika fanlari bo’yicha falsafa doktori (PhD)  
Surojbek Sultonov – falsafa fanlari boʼyicha falsafa doktori (PhD), dotsent; 
Jaloliddin Yusubov – falsafa fanlari boʼyicha falsafa doktori (PhD), dotsent; 
Umid Menglikulov – falsafa fanlari bo’yicha falsafa doktori (PhD); 
Rasul Roʼzmetov – katta oʼqituvchi; 
Bekzod Ernazarov – katta oʼqituvchi; 
Sarvar Jumayev – o’qituvchi. 

 
Tashkiliy qo’mita kotibi: 

Ulug`bek To’xtayev – O’zbekiston Milliy universiteti Yoshlar ittifoqi boshlang`ich 
tashkiloti yetakchisi  

 
 
 
 
 

Maqolalarning to’g’ri va aniqligiga mualliflar mas’uldir.  

SHAXS VA UNING KAMOLOTIDA MA’NAVIY –  
AXLOQIY TARBIYANING VAZIFASI 

 
Raxmonova Gullola Shavkatovna  

Buxoro davlat universiteti 
 

Shaxs va uning kamoloti muommosi o‘z taraqqiyotining yuksak cho‘qqisiga 
intilayotgan jamiyat uchun eng dolzarb masalalardandir. O‘zining taraqqiyoti 
yo‘lida borayotgan O‘zbekiston Respublikasida har bir fuqoroning ma’naviyati, 
shaxsiy rivoji va kamoloti, shaxs va jamiyat manfaatlarining uyg‘unligi har 
qachongidan ham muhim qadriyat sifatida qaralmoqda. Yosh avlod tarbiyasi va 
uning mukammal ta’lim va tarbiya olishi masalalari davlat siyosati maqomi 
darajasida qilinayotganligi – bu fikrning yorqin isbotidir. 2020- yil 23 - 
sentyabrda qabul qilingan “Ta’lim to‘g‘risida”gi Qonunda jamiyat kishilarining, 
ayniqsa, yoshlarning aqliy zakovati va ruhiy-ma’naviy salohiyatini yuksaltirish 
uchun ta’lim tizimini tubdan isloh qilish, uning mazmuni va tuzilishini jahon 
andozalariga muvofiqlashtirish, o‘quv-tarbiya sohasidagi muammolarni izchillik 
bilan, bosqichma-bosqich amalga oshirish nazarda tutilgan. Yangilangan ta’lim 
tizimi, o‘qitish mazmuni asosida o‘quv darsliklari, o‘quv qo‘llanmalarining yangi 

avlodini yaratish, o‘quv-tarbiya jarayonini, o‘qituvchi faoliyatini 
texnologiyalashtirish, dars shakllarini loyihalashtirishga yangicha yondashishni 
talab qilmoqda.  

Mamlakatning ta'lim tizimi, ya'ni maktab, oliy ta'lim muassasalari nafaqat 
ilmiy jihatdan intellektual rivojlangan, jismonan sog‘lom, balki ma'naviy pok, 
axloqan tarbiyalangan bitiruvchilarni yetishtirib chiqarishi davr talabidir. 
Mamlakatimizda axloqiy tarbiya mazmuni professor Malla Ochilov tomonidan 
ilmiy jihatdan asoslab berilgan. Uning yaxshilik qilish, sabr-qanoatli bo‘lish, 
rostgo‘ylik, adolatlilik, mehr-oqibat, saxiylik, poklik, kabi insoniy-axloqiy fazilat- 
lar to‘g‘risidagi qarashlari yoshlar tarbiyasida ahamiyatlidir. O‘quvchilarning 
axloqiy madaniyatini shakllantirishda o‘tmish axloqiy merosini, ayniqsa ulug‘ 
mutafakkirlarning fikrlarini o‘rganish muhim ahamiyatga ega. Chunki ularning 
ilm-ma'rifat, ta'lim-tarbiya sohasidagi fikrlari, axloqiy qarashlari bugungi 
taraqqiyot uchun ham o‘z ahamiyatini yo‘qotgani yo‘q. Ularning hayot yo‘li, axloq 
haqidagi fikrlari har bir o‘quvchini axloqiy madaniyatini shakllantirishda muhim 
o‘rin egallaydi. Sharq allomalarining axloqiy qarashlari o‘quvchilar qalbida 
insoniylikni shakllanishiga yordam beradi. 369 

Butun dunyoda, jamiyatda axloqiy tarbiyaning ahamiyati ortib bora- 
yotganini, lekin shu bilan birga ommaviy axborot vositalari, keng jamoatchilik, 
turli soha mutaxassislari hayotning turli sohalarida axloqiy normalarni pasayishi 
kuzatilayotganligi haqida fikr bildirilayotganini kuzatishimiz mumkin. Nima 
uchun aynan yoshlar, bolalar orasida axloqiy normalarni buzilish holatlari 
kuzatilmoqda? Ushbu savolning javobi axloqiy tarbiyaning asosini tashkil etadi. 
Axloqning vujudga kelishi va mohiyati, odamlarni axloqiy ongi va xulqi 
to‘g‘risidagi muammolarni etika fani o‘rganadi.  

Ma’naviy-axloqiy e’tiqodga ega inson axloqiy me’yorlar, talablarni ongli 
bajaradi va ularga hurmat bildiradi. Lekin ma’naviy-axloqiy me’yorlar haqida 
bilimga ega bo‘lish va uni tushunish e’tiqodni faoliyatga aylantiradi degan gap 
emas, ma’naviy-axloqiy bilimlar qachon hayotiy tajribalarda qo‘llanilib, 
o‘quvchilar tomonidan ularning faoliyatida namoyon bo‘lgandagina shakllangan 
deyish mumkin. Ma’naviy-axloqiy tarbiya tizimida ma’naviy-axloqiy his-tuyg’ular 
inson tomonidan, uning voqea-hodisalar, kishilar hamda o‘z xulqiga nisbatan his-
tuyg’ularni uyg’otishga rag’bat paydo qiluvchi tarbiyaviy ishlar  tizimli tashkil 
etilgandaginasamarali kechadi. Mazkur tizimda xulq-atvorni shakllantirishga oid 
tarbiyaviy ishlar aks etadi. Shunga ko‘ra ma’naviy-axloqiy xulq-odobga doir 
xislatlarni shakllantirishga undovchi rag’bat bilan hosil bo‘ladigan faoliyat eng 
asosiy bo‘lib hisoblanadi. Ma’naviy-axloqiy tarbiya mazmunida milliy va 
umuminsoniy qadriyatlarni tiklash masalasining kun tartibiga qo‘yish 
zaruriyatining yuzaga kelganligimunosabati bilan tub o‘zgarishlar  yuz berdi. 
Ma’naviy-axloqiy tarbiyada yana bir eng qimmatli qadriyat erkinlikdir. Ta’limni 

                                                           
369 369 Raxmonova G.Sh,Hakimova N.S. “Umumiy pedagogika”.,-“Kamolot” 2022.208-211 b.  

demokratlashtirish bilan birga shaxs erki va huquqini hurmat qilish rivojlanadi. 
Bu esa o‘z navbatida o‘quvchi shaxsiga mas’uliyatini his etish, ongli intizomga 
rioya etish ko‘nikmalarni tarbiyalaydi.  

Axloq ijtimoiy ong shakllaridan biri bo‘lib, ijtimoiy munosabatlar va shaxs 
xatti-harakatini tartibga soluvchi, muayyan jamiyat tomonidan tan olingan, rioya 
qilinishi zarur bo‘lgan tartib, odob, o‘zaro munosabat, muloqot, xulq-atvor 
qoidalari, mezonlarining majmui sanaladi.  

Axloq tarixiy, o‘zgaruvchan xarakterga ega bo‘lib, axloqiy qoidalar odamlar 
hayotining ijtimoiy sharoitlarida aniqlanadi va jamiyatning turli qatlamlarida 
turlicha bo‘ladi. 

Axloqiy me'yor jamiyat tomonidan tan olingan bo‘lib, uning a'zolari 
tomonidan bajarilishi majburiy-ixtiyoriy bo‘lgan qoida hisoblanadi.  

Axloqiy odat - axloqiy xatti-harakatlarning mukammallashtirishga bo‘lgan 
ehtiyoj bo‘lib, u o‘quvchilarda qulay vaziyatlarda ijobiy mazmunga ega xatti- 
harakatlarning izchil, doimiy, tizimli takrorlanishi hisobiga hosil bo‘ladi.  

TRANSFORMATSIYALASHUV SHAROITIDA SHAHARLARNI 
REJALASHTIRISHNING ZAMONAVIY YONDASHUVLARI 

 
Rahimova Madina Shuhrat qizi 

QarMII tayanch doktoranti 
 

Inson yashash faoliyatining xavfsiz va qulay muhitini shakllantirish 
mamlakatni ijtimoiy-iqtisodiy rivojlantirishning asosi hisoblanadi. O‘zbekiston 
Respublikasi qurilish tarmog‘ini modernizatsiya qilish, jadal va innovatsion 
rivojlantirishning 2021 — 2025 yillarga mo‘ljallangan Strategiyasida ko‘pchilik 
aholi punktlarida bosh rejalar mavjud emasligi yoki bino va inshootlarni qurishda 
ularga rioya qilinmasligi hududlarda kompleks ravishda qurilish olib borish, 
ishlab chiqarish va infrastruktura obyektlarini joylashtirish, tadbirkorlik, 
ishchanlik va investitsiya faolligini rivojlantirishga salbiy ta’sir ko‘rsatayotganligi 
qayd etilishi barobarida  shaharni rejalashtirish sohasidagi ilg‘or xorijiy 
tajribalarni o‘rganish belgilangan. 

Shaharlarni rivojlantirishning rejalarini tuzish yangi paydo bo‘lgan hodisa 
emas. Biroq keyingi paytlarda hududlar, shu jumladan shaharlarni rivojlantirish 
strategiyalarni ishlab chiqish va amalga oshirishda yangicha yondashuvlar va 
usullar kirib kelmoqda. 

Amaliyotda shaharlarni rivojlantirishda strategik rejalashtirish uchun 
asosan  ijtimoiy-iqtisodiy rivojlantirish strategiyasi va Bosh reja (“Genplan”)  kabi 
ikkita dastakdan keng foydalaniladi.  

 Ularning farqli jihatlari shundaki, Bosh reja  - shaharsozlik bo‘yicha 
shaharning asosiy hujjati hisoblanib, asosan tor doiradagi mutaxassislar bo‘lgan  
arxitektorlar va yer tuzuvchilar uchun mo‘ljallangan.  Bosh rejaga kiritilgan ayrim 
qarorlar muhandislik nuqtayi nazaridan yaxshi ishlab chiqilgan bo‘lsada, ijtimoiy-
iqtisodiy jihatdan yetarlicha asoslanmagan bo‘lishi mumkinligi uning asosiy 
kamchiligidir.  

Ijtimoiy-iqtisodiy rivojlanish strategiyasida zarur resurslar va 
moliyalashtirish manbalari hisoblab chiqiladi, natijalar oldindan baholanadi, 
lekin hududiy rivojlanish va qulay shahar muhitini yaratish masalalariga e'tibor 

